
Prosjekt: Telefonkiosk som eit artig innslag i Eksingedalen og ein særmerkt stad for informasjon om 
Eksingedalen.  

Om prosjektet: Ved butikken på Lavik stod det ein gong ein raud telefonkiosk, slik det gjorde mange 
stader rundt omkring i Noreg. Kioskane var viktige, og eit lite rom for små og store samtalar. 
Telefonkioskane har no fått både verdi og sin renesanse, og vert plasserte rundt om kring. 100 
telefonkioskar har avtale med «Foreningen !les», og står som lesekioskar over heile landet. Kiosken 
vert rekna som eit designikon, og #telefonkiosk har mange treff på Instagram.

Etter tips om at telefonkiosken som ein gong stod på Lavik ved butikken var å få tak i, bestemte 
Eksingedalen Bygdaråd seg for å prøva å den attende til Eksingedalen. Det lukkast, kiosken er kjøpt 
inn og frakta til dalen. Framover treng kiosken litt oppussing, fundament, oppsetting og montering av 
solcellepanel. Målet med kjøpet er å etablera ein særmerkt stad for informasjon om Eksingedalen og 
det denne delen av kommunen har å tilby. Inne i kiosken vil ein skapa eit spennande rom med 
informasjon om Eksingedalen. 

Framdriftsplan: 

Telefonkiosken er kjøpt attende.  Ein vil montera solcellepanel på taket som skal gi lys til kiosken slik 
at den også kan fungera når det er mørkt. Dette vil gjera at plasseringa ikkje er avhengig av tilgang på 
straum frå lågspentnettet. Då kan me vere kreative med plassering, er berre avhengig av eit godt 
fundament der kiosken skal stå. Kiosken skal pussast litt opp, med måling og det må setjast inn eit 
pleksiglas. 

Inne i kiosken ynskjer ein å informera om Eksingedalen. I tillegg til skrifteleg informasjon vil det også 
vera mogleg å bruke lyd. Meininga er å fortelja om bygda, turmål, overnatting og aktivitetar. Med 
dette vil kiosken marknadsføra dei som har noko å tilby tilreisande som kjem hit. 

Ein telefonkiosk som informasjonssentral, som attpåtil er eit designikon, håpar ein vil vera både god 
marknadsføring for Eksingedalen og samlande for dei som satsar på aktivitetar, overnatting eller sal 
av ymse slag. Alle som ynskjer det, vil få tilbod om å fylla opp kiosken med informasjon. 

Arbeidet med å gjera infokiosken klar vert gjort på dugnad. Det gjeld også ettersyn og fornying av 
innhald. Eksingedalen Bygdaråd vil stå ansvarleg for dette. 



Budsjett 
(kr.)    

Kjøp av telefonkiosk 25000
Maling og pleksiglas 3000
Solcellepanel og montering 9000
Fundament 2000
Informasjonsmateriell og innstallasjon 12000

Sum    51000

Dugnadstimar telefonskiosk   

Frakt av kiosk 6
Oppussing 6
Solcelleanlegg 3
Fundament og plassering 5
Produksjon av fellesinformasjon om bygda 10
Administrasjon og planlegging 10

Sum dugnadstimar   40

Finansiering (kr.)    

Eksingedalen Bygdaråd, eigne midlar 15000
Støtte frå andre 9000

Søknad om bygdeutviklingsmidlar  27000

